
საქართველოს პრეზიდენტის

ბრძანებულება №456

2010 წლის 30 ივნისი

ქ. თბილისი
,,ფიზიკური და კერძო სამართლის იურიდიული პირების მფლობელობაში  (სარგებლობაში) არსებულ მიწის ნაკვეთებზე საკუთრების უფლების აღიარების წესისა და საკუთრების უფლების მოწმობის ფორმის დამტკიცების შესახებ”  საქართველოს პრეზიდენტის 2007 წლის 15  სექტემბრის №525 ბრძანებულებაში ცვლილებისა და დამატების შეტანის თაობაზე
1. ,,ნორმატიული აქტების შესახებ” საქართველოს კანონის მე-20 მუხლის შესაბამისად,   ,,ფიზიკური და კერძო სამართლის იურიდიული პირების მფლობელობაში  (სარგებლობაში) არსებულ მიწის ნაკვეთებზე საკუთრების უფლების აღიარების წესისა და საკუთრების უფლების მოწმობის ფორმის დამტკიცების შესახებ” საქართველოს პრეზიდენტის 2007 წლის 15  სექტემბრის №525 ბრძანებულების (სსმ III, 2007 წ., №131, მუხ. 1421) პირველი პუნქტის ,,ა” ქვეპუნქტით დამტკიცებულ წესში  შეტანილ იქნეს შემდეგი ცვლილება და დამატება: 

ა) მე-6 მუხლის პირველი პუნქტი ჩამოყალიბდეს შემდეგი რედაქციით:
,,1. კომისია შედგება ადგილობრივი თვითმმართველობის წარმომადგენლობითი ორგანოს არა უმეტეს 3 წევრისაგან, ადგილობრივი თვითმმართველობის აღმასრულებელი ორგანოს, საქართველოს ეკონომიკისა და მდგრადი განვითარების სამინისტროსა და საქართველოს გარემოს დაცვისა და ბუნებრივი რესურსების სამინისტროს, ხოლო აჭარის ავტონომიურ რესპუბლიკაში - დამატებით აჭარის ავტონომიური რესპუბლიკის გარემოს დაცვისა და ბუნებრივი რესურსების შესაბამისი სამსახურის წარმომადგენლებისაგან.”;
 ბ) მე-6 მუხლის პირველ პუნქტს დაემატოს შემდეგი შინაარსის 11 პუნქტი:
,,11. ქ. თბილისში კომისია შედგება აგრეთვე  ქ. თბილისის მთავრობის მიერ შექმნილი საჯარო სამართლის იურიდიული პირების წარმომადგენლებისაგან.”. 

2. ეს ბრძანებულება ამოქმედდეს გამოქვეყნებისთანავე.
მ. სააკაშვილი

